
Ü³Ë³ñ³ñáõÃÛáõÝ                       


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
 

Ո Ր Ո Շ ՈՒ Մ
_____________________ 2018 թվականի թիվ ______
ԴԱՏԱՎՈՐԻ ԿՈՂՄԻՑ ՍՏԱՑՎԱԾ ԹՈՒՅԼԱՏՐԵԼԻ ՉՀԱՄԱՐՎՈՂ ՆՎԵՐՆԵՐԸ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆԸ ՀԱՆՁՆԵԼՈՒ ԿԱՐԳԸ ՍԱՀՄԱՆԵԼՈՒ ՄԱՍԻՆ

Հիմք ընդունելով «Հայաստանի Հանրապետության դատական օրենսգիրք» սահմանադրական օրենքի 73-րդ հոդվածի 7-րդ մասը և Սահմանադրական դատարանի մասին» սահմանադրական օրենքի 15-րդ հոդվածի 5-րդ մասը` Կառավարությունը որոշում է.
1. Դատավորի կողմից ստացված թույլատրելի չհամարվող նվերը սահմանված ժամկետում չվերադարձնելու կամ համարժեք հատուցում չվճարելու դեպքում ենթակա է հանձնման Հայաստանի Հանրապետությանը՝ ի դեմս ֆինանսների նախարարության: 
2. Դատավորի կողմից ստացված թույլատրելի չհամարվող նվերների հանձնումն իրականացվում է նվիրատվության պայմանագրի հիման վրա: 
3. Նվիրատվության պայմանագրի կնքման պահից մեկշաբաթյա ժամկետում ֆինանսների նախարարությունը այդ մասին տեղեկացնում է դատավորների ընդհանուր ժողովի կարգապահական հարցերի հանձնաժողովին: 
4. Նվիրատվության պայմանագրի կնքման, իսկ դրանից բխող իրավունքները գրանցման ենթակա լինելու դեպքում իրավունքների գրանցման հետ կապված ծախսերը իրականացվում են պետական բյուջեի միջոցների հաշվին:
5. Ֆինանսների նախարարին՝ մեկամսյա ժամկետում մշակել նվիրատվության պայամանգրերի ձևերը:
6. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:

	Հայաստանի Հանրապետության
վարչապետ
	__. ______________

	
2018 թ. --------------------------
Երևան
	


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
 
Ո Ր Ո Շ ՈՒ Մ
_____________________ 2018 թվականի թիվ ______
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ  ՓԵՏՐՎԱՐԻ 18-ի ԲՌՆԱԳՐԱՎՎԱԾ, ՀՕԳՈՒՏ ՊԵՏՈՒԹՅԱՆ ՏԻՐԱԶՈՒՐԿ ՃԱՆԱՉՎԱԾ ԵՎ ԺԱՌԱՆԳՈՒԹՅԱՆ ԻՐԱՎՈՒՆՔՈՎ ՊԵՏՈՒԹՅԱՆՆ ԱՆՑԱԾ ՆՅՈՒԹԱԿԱՆ ՈՒ ԴՐԱՄԱԿԱՆ ԱՐԺԵՔՆԵՐՆ ՕԳՏԱԳՈՐԾԵԼՈՒ ԵՎ ԴՐԱՆՔ ՀԱՆՁՆԵԼՈՒ, ՀԱՇՎԱՌԵԼՈՒ ԵՎ ՈՉՆՉԱՑՆԵԼՈՒ ԿԱՐԳԸ ՀԱՍՏԱՏԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 1999 ԹՎԱԿԱՆԻ ՕԳՈՍՏՈՍԻ 4-Ի N 494 ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ N 146-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ 

Կառավարությունը որոշում է.
1. Հայաստանի Հանրապետության կառավարության 2010 թվականի  փետրվարի 18-ի Բռնագրավված, հօգուտ պետության տիրազուրկ ճանաչված և ժառանգության իրավունքով պետությանն անցած նյութական ու դրամական արժեքներն օգտագործելու և դրանք հանձնելու, հաշվառելու և ոչնչացնելու կարգը հաստատելու և Հայաստանի Հանրապետության կառավարության 1999 թվականի օգոստոսի 4-ի N 494 որոշումն ուժը կորցրած ճանաչելու մասին որոշման (այսուհետ՝ Որոշում) վերնագրում, Որոշման 1-ին կետում և Որոշման հավելվածի (այսուհետ՝ Հավելված) 1-3-րդ, 6-12-րդ կետերում տիրազուրկ ճանաչված բառից հետո լրացնել , պետությանը հանձնված թույլատրելի չհամարված նվերները բառերը: 

2. Որոշման 2-րդ կետում՝ Հայաստանի Հանրապետության կառավարությանն առընթեր պետական եկամուտների կոմիտեն բառերը փոխարինել Պետական եկամուտների կոմիտեն բառերով: 

3. Հավելվածի 2-րդ կետում դատարան դիմած պետական մարմինը, բառերից հետո լրացնել պետությանը հանձնված թույլատրելի չհամարված նվերների հետ կապված գործերով՝ ֆինանսների նախարարությունը, բառերը:

3. Հավելվածի 2-րդ կետի 2-րդ ենթակետում և 7-րդ կետում Հայաստանի Հանրապետության կառավարությանն առընթեր պետական գույքի կառավարման վարչություն բառերը և դրանց հոլովաձևերը փոխարինել Պետական գույքի կառավարման կոմիտե բառերով և դրանց հոլովաձևերով: 

4. Հավելվածի ամբողջ տեքստում Հայաստանի Հանրապետության արդարադատության նախարարության դատական ակտերի հարկադիր կատարման ծառայություն բառերը և դրանց հոլովաձևերը փոխարինել Հարկադիր կատարումն ապահովող ծառայություն բառերով և դրանց հոլովաձևերով: 

5. Հավելվածի 2-րդ կետի 2-րդ ենթակետում և 10-րդ կետում Հայաստանի Հանրապետության էկոնոմիկայի նախարարության բառերը փոխարինել տնտեսական զարգացման և ներդրումների նախարարության բառերով:  

6. Հավելվածի ամբողջ տեքստից հանել Հայաստանի Հանրապետության բառերը: 

7. Հավելվածը լրացնել 2.1-ին կետով հետևյալ բովանդակությամբ.
2.1. Սույն կարգի 2-րդ կետի 1-3-րդ  ենթակետերը չեն տարածվում  պետությանը հանձնված թույլատրելի չհամարված նվերների վրա: 
ֆինանսների նախարարությունը տնտեսական զարգացման  նախարարության եզրակացության հիման վրա Պետությանը հանձնված թույլատրելի չհամարված նվերներ հանդիսացող արժեթղթերը իրացնում, պետական արժեթղթերի դեպքում՝ նաև մարում և իրացումից ստացված գումարները հաշվեգրում է պետական բյուջե կամ արժեթղթերը հանձնում է պետական գույքի կառավարման կոմիտեի տնօրինությանը՝ դրանց կառավարման նպատակով:
Պետությանը հանձնված թույլատրելի չհամարված նվեր հանդիսացող թանկարժեք մետաղները, թանկարժեք քարերը, դրանցից պատրաստված առարկաները ֆինանսների նախարարությունը հանձնում է պետական գանձարան:

    8. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:

	Հայաստանի Հանրապետության
վարչապետ
	__. ______________

	
2018 թ. --------------------------
Երևան

